
Сунушталган макалада азыркы учурдун курч маселесине 

айланган гендердик ролдук маданиятты кыргыздын салттык 

баалуулуктары аркылуу тарбиялоогу мааниси жана маңызы 

тереңделип көрсөтүлгөн. Бул салтту баалулуктар аркылуу 

ѳнүктүрүүнүн тарыхый булактары чечмеленип,билим берүү-

нүн теориялык-методологиялык негиздери, түйүндүү түшү-

нүктөрү ачыкталып чечмеленген. Ошону менен бирдикте бул 

ишти этнопедагогикалык өӊүттө өркүндөтүү актуалдуу ма-

селе катары коюлат. Кыргыз коомундагы аял жана эркектин 

идеалдык модели катары эпостордон өрнөктүү сапаттарын 

кыргыздын белгилүү илимпоздорунун изилдөөлөрүнө таянып, 

этнопедагогикалык жактан талдоого алынгандыгы макалада 

көрсөтүлөт. Жогорку окуу жайлардагы студенттердин жа-

шоо-тиричиликке керектүү жөндөмдөрүн тарыхый 

булактарга таянып, анын ичинде ар түрдүү жана көп 

маданияттуу коомдогу тиричилик жөндөмдөрүн, ата-эне 

жөндөмдөрүн, тукум улоо саламаттыгынын маданияты 

менен байланышкан жөндөмдөрдү өнүктүрүү модели 

сунушталгандыгы белгиленет.  

Негизги сөздөр: гендер, гендердик, рол, маданият, 

улуттук баалуулук, социалдашуу, маданий баалуулук. 

Предлагаемая статья подчеркивает важность и значе-

ние культивирования гендерной ролевой игры через тради-

ционные кыргызские ценности, что сегодня стало актуальной 

проблемой. Интерпретируются исторические источники раз-

вития этой традиции через ценности, уточняются теорети-

ко-методологические основы воспитания, ключевые понятия. 

В данной статье также отмечена важность улучшение ра-

боты в этнопедагогическом плане. Исследований известных 

кыргызских ученых были проанализированы образцовые 

модели идеального женщины и мужчины в кыргызском 

обществе. Отмечается, что модель развития жизненных 

навыков студентов вузов основана на исторических 

источниках, включая развитие жизненных навыков, 

родительских навыков, навыков, связанных с культурой 

репродуктивного здоровья в мультикультурном обществе. 

Ключевые слова: гендер, гендерная ролевая, культура, 

национальные ценности, социализация, культурные ценности. 

The proposed article emphasizes the importance and signifi-

cance of cultivating gender roles through traditional Kyrgyz 

values, which has been becoming the urgent problem today. The 

historical sources of the development of this tradition through 

values are interpreted, the theoretical and methodological 

foundations of education, key concepts are specified. This article 

also notes the importance of improving work ethnopedagogically. 

The studies of renowned Kyrgyz scientists have analyzed 

exemplary models of the ideal woman and man in Kyrgyz society. 

It is noted that the model for the development of life skills of 

university students is based on historical sources, including the 

development of life skills, parenting skills, skills related to the 

culture of reproductive health in a multicultural society. 

Key words: gender, gender role-playing, culture, national 

values, socialization, cultural values. 

Гендердик-ролдук маданияттын тажрыйбалары-
на көңүл буруудан мурун, гендер түшүнүгүн жалпы-
лап алууну туура көрдүк. 

Гендердик сѳздүктѳрдѳ: «Гендер – аялдардын 
жана эркектердин социалдык жүрүм-турумун жана 
алардын өз ара мамилесин аныктаган, коомдо мада-
ний жактан шартталган мүнөздөмөлөрдүн комплек-
си» [1]. Гендер социалдаштыруунун белгилүү систе-
масы, эмгектин бөлүштүрүлүшү, коомдо кабыл 
алынган маданий нормалар, ролдор жана стереотип-
тер аркылуу түзүлөт. Гендер социалдык 
процесстерди түшүнүүнүн куралы да болуп 
саналат», - деп сыпатталат. Гендердик маселелер 
алгачкы коомдон баштап эле ар түрдүү ойчулдар 
тарабынан түрдүү маанилерге ээ болуп келген.  

Модернисттик социалдык психологияда гендер 
жөнүндө бир нече түшүнүктөр бар. Алардын бири 
гендерди жеке тажрыйбаны иретке салган жана тип-
тештирген, ошондой эле эркектер менен аялдардын 
жүрүм-турумун уюштурган жана типтештирген 
маданий схема катары карашат. Гендердик схема 
түшүнүгү америкалык изилдөөчү аял С.Бем 
тарабынан киргизилген. Гендердик схема инсандын 
жыныстык тиешелүүлүккө байланышкан кандайдыр 
маалымат жөнүндөгү түшүнүктөрүнүн байланышкан 
системасын түшүндүрөт. Маданияттагы гендердик 
схемаларды пайдалануу менен адам баласы өз жүрүм-
турумун өз алдынча моделдештирет. Мында 
баарлашуунун өзгөчө тили да, эркектер менен 
аялдардын ортосундагы эмгектин бөлүнүшү да, 
баалуулуктар системасы да жана башка көптөгөн 
нерселер гендер болуп саналат. Гендер 
түшүнүктөрдүн системасы катары өзүн көрсөтүүнүн 
көптөгөн формаларына ээ, ал бир гана коом тарабы-
нан белгиленген жыныстын белгилери боюнча рол-
дордун жыйындысына келип такалбайт [2]. Ар 

кандай коомдун, улуттун гендердик маданияты 
баарынан мурда ошол коомдогу аял затына карата 
мамиленин даражасынан кѳз каранды. Экинчиден, 
гендердик маданияттын нормативдик канондору 
ошол коомдо түптѳлгѳн аялдардын идеалдык образы 
менен ѳлчѳнүп, бааланат. Үчүнчүдѳн, коом тарабы-
нан жогорку баалуулук катары кабыл алынган 
гендердик-ролдук маданиятты камсыз кылууга, 
калыптандырууга багытталган улуттук таалим-тарбия 
системасы аныкталат. Андыктан, каралып жаткан 
маселе этнопедагогиканын предметине тиешелүү 
болсо да, аны дисциплиналар аралык изилдѳѳлѳрдүн 
натыйжаларына таянуусуз аныктоо, чечүү мүмкүн 
эмес деп эсептейбиз. Арийне бул жагдай бизге тарых, 
фольклор, тил, саясат, социология, философия тарма-
гындагы изилдѳѳлѳрдүн натыйжаларына кайрылууга 
түрткү берет. 

Кыргыз эли үй бүлөнүн негизин аялдар түзөрүн 
«Аял үйдүн куту» деген макалы аркылуу 
ырасташкан. Буга байланыштуу кыргыз элинин 
тарыхый ѳнүгүш этаптарындагы гендердик 
маданияттын дүйнѳлүк маданият дѳѳлѳттѳрү менен 
тектеш ѳрнѳктѳрү туралуу Ч. Айтматов мындай деп 
жазган: «Эпостун бийик гуманизми ыймандык 
сабагындагы таасын тартылган аялдын образынан 
эле сезилет. Ал гана эмес, бүгүнкү күндүн 
эстетикалык талабы, түшүнүгү менен мамиле этсең, 
эпостогу аялга чейин ишкер, колунан көөрү төгүлгөн 
уз гана эмес, эң оболу ал өзүнчө сын көз карашка ээ 
болгон индивид, инсан. Ошону менен бирге ал 
жоокердин теңтайлаш шериги, акылман кеңешчиси, 
баатырдыгынан да кем калбаган жан жолдошу. Ошол 
түнт заманда дүйнөлүк прогресинин сырткары 
шартта жаралган элдин эпосунда аялга ушундай баа 
берип, аялдын акылын, ибаатын, ишмер-дүүлүгүн 
баатырдыгын романтизациялаган көркөм чыгармага 
азыр да таң калбай кароого мүмкүн эмес» [3]. 
Атактуу кыргыз жазуучусунун бул пикири кыргыз 
элининин салттык маданиятын сырттан карап 
баалаган башка ѳлкѳлѳрдүн аалымдарынын байкооо-
лору менен тастыкталган. 

«Кыргыз аялы коомдук иштерге катышкан ми-
салдар да болгон», - деп кыргыз аялдарынын башка-
лардан өзгөчөлүгүн көрсөткөн.  

1898-жылы «Туркестанские ведомости» журна-
лына жарык кѳргѳн бир маалыматта кыргыз аялдары-
нын ошол каттал доордогу акыл дарамети ѳтѳ сукта-
нуу менен мүнѳздѳлүп, анын себеби «бул жерде эч 
таң кала турган нерсе жок, анткени кыргыздарда 
акылдуу аялдар зор таасирге бөлөнүп келген», - деп 
ачыкталат [4]. 

Кыргызстанда гендер маселеси эмгектерди 
тарыхый, философиялык, социологиялык, психоло-
гиялык, этнопедагогикалык ѳңүттѳ тике жана кыйыр 

түрдѳ изилденген. Тарых тармагындагы изилдѳѳ-
лѳрдүн катарына С.Вайнштейндин, Ч.Валихановдун, 
С.Абрамзондун, И.П. Ювачевдун, К.Б. Бектурга-
нованын, А.Апышеванын, К.Молдокасымовдун жана 
башкалардын эмгектерин кошууга болот. 

К.Б. Бектурганованын «Кыргызстандын асыл 
кыздары» аттуу тарыхый иликтѳѳсүндѳ кѳчмѳндүк-
тѳн азыркы күнгѳ чейинки кыргыз турмушунун бар-
дык чѳйрѳсүндѳгү аялдардын ролу жана мааниси ке-
ңири ачылып кѳрсѳтүлгѳн [5]. 

А.Апышева Кыргызстандагы аялдардын бош-
тондукка чыгышын чагылдырган.  

Ж.Татыбекова тарабынан XX кылымдын орто 
чендериндеги аялдардын коомдук-саясий активдүү-
лүгүнүн ѳнүгүү тенденциялары жана алардын 
негизги детерминанттары изилденген [6]. 

Аялдардын эрекектер менен барабар коомдук 
ишке аралашуусу С.Бекходжаеванын эмгектеринде 
изилденген. А.Жумагулованын эмгегинде советтик 
каада-салттардын үй-бүлѳ куруу маданиятынын 
ѳзгѳрүшүнѳ тийгизген таасирлери каралган. Анын 
эмгектеринде никеге туруп, анан үй-бүлө куруу да 
жаңыдан таралышын жана бекем орун алышын 
белгилеген. 

К.Д. Ушинскийдин пикири боюнча, нукура тар-
бия муундардын улуттук сыймыгын өнүктүрүүгө ба-
гытталууга тийиш. Бирок ал башка элдердин мада-
нияты жек көрүүгө же кемситүүгө таянган элемент-
терден оолак болууга тийиш деп белгилеген [7]. 

 Президент С.Жапаровдун элге кайрылуусунда 
ар бир жараан башка жараандардын ишенимин сый-
лоо жана маданиятын өздөштүрүү элибиз үчүн 
маанилүү. Баарынан мурун аялдардын ордун баса 
белгилеп, заманбап билим берүү аялдарды үй 
ишинен бошотот жана Кыргыз мамлекети 
баалуулуктардын институту катары аялдардын 
коомдогу ролун жакшыртуусу керек экендигин 
белгилеген [8]. 

Ш.И. Булуеванын изилдөөсүндө жаштар 
тарабынан вайнахтардын салттуу этикасын, үй-
бүлөлүк каада-салттарын өздөштүрүп алгандыгынын 
эсебинен «студенттердин жыныстык-ролдук жүрүм-
турумун калыптандыруу» түшүнүгүнүн маңызы 
жана мазмуну толукталган; вайнах этикасын жана 
маданиятын (болочок үй-бүлөлүк жашоо, эркек/аял 
образы, бала-ата-энелик жана күйөө менен аялдын 
ортосундагы мамилелердин идеалы жөнүндөгү 
түшүнүктүн бар экендиги) өздөштүрүү учурундагы 
студенттердин негизги сапаттык мүнөздөмөлөрү 
аныкталган, вайнах маданиятынын үй-бүлөлүк 
баалуулуктарына жана алардын башка элдердин үй-
бүлөлүк практикасында байкалышына өз алдынча 
издөө жүргүзүлгөн; ЖОЖдун студенттери элдик 
вайнах этикасы жөнүндө терең билимге ээ жана өз 

ишмердүүлүгүндө үй-бүлөлүк мамилелердин 
идеалдуу образы жөнүндөгү алган билимин активдүү 
практика жүзүндө пайдаланат, элдик үй-бүлөлүк 
каада-салттарга багыт алат, улуттук маданияттын 
баалуулуктарын өзүнө сиңирип алат жана аларды 
инсандар арасындагы мамилелердин практикасында 
жүзөгө ашырат;  

Биз тарбиялоодо гендердик ролдук маданиятты 
салттык баалуулуктар аркылуу тарбияласак, жаштар 
арасында жаштар өзүнүн жынысы жана улуту менен 
сыймыктануу, өзүнүн жынысынын, болочок үй-бүлө-
лүк жана коомдук ролдорунун өзгөчөлүктөрү жөнүн-
дө так түшүнүктөргө ээ болуу жана студенттердеги 
жыныстык-ролдук жүрүм-турумду байкоого боло 
турган деңгээлдер (баштапкы, базалык, адаптивдүү), 
ошондой эле аларды баалоо критерийлери аныктал-
мак. Кыргыз элинин маданиятынын жана үй-бүлөлүк 
салттардын негизинде студенттердин жыныстык-
ролдук жүрүм-турумун калыптандыруучу техноло-
гиялык модель иштелип чыгышы замандын курс 
маселесине айланып баратат. Педагогдор тарабынан 
үй-бүлөлүк каада-салттарды жождун шартында жана 
үй-бүлөлүк чөйрөдө пайдалануунун негизги прин-
циптери аныктоо жана аларга мүнөздөмө берүү мака-
ланын алдына койгон чоң планына айланды. Ал 
планда Кыргыз элдик маданиятынын жана үй-бүлө-
лүк каада-салттардын негизинде студенттердин жы-
ныстык-ролдук жүрүм-турумун эффективдүү калып-
тануусун камсыз кылган социалдык-педагогикалык 
шарттар такталат. Инсандын гендердик-ролдук мада-
ниятынын маңызын аныктоочу кээ бир өбөлгөлөргө 
анализ жүргүзүп, жалпылап жана системалаштырып, 
биз төмөндөгүдөй тыянактарга келдик:  

1. Философиялык, социологиялык, культуроло-
гиялык, психологиялык жана педагогикалык 
изилдөөлөр көрсөткөндөй, азыркы учурда кыргыз 
коомунун социалдык турмушундагы өзгөрүүлөргө 
байланыштуу инсандын гендердик-ролдук 
маданиятынын өнүгүүсүнүн теориясын иштеп чыгуу 
зарыл.  

2. Эркек менен аял – биологиялык жыныстын 
өкүлдөрү, ал эми кубаттуулук менен назиктик – со-
циомаданий конструкттар. Гендер – бул бир адамда 
кубаттуулук менен назиктиктин жыйындысынын 
топтолуусу.  

3. Көйгөй боюнча модернистик психологиялык 
адабиятты анализдөө мүнөз, жөндөмдүүлүк, социал-
дык статус менен биргеликте гендер жогорку 
деңгээлдеги «интегралдык индивидуалдуулуктун» 
структуралык компоненти болуп саналгандыгын 
ырастоого мүмкүнчүлүк берүүсү.  

4. Адам социалдашуу процессинде белгилүү 
ролдорду гана өздөштүрбөстөн, жаңы эрежелерди 

дагы иштеп чыккан. Биз адамдын жүрүм-турумун-
дагы гендердик айырмачылыктар менен байланыш-
кан инсандык, ошондой эле – коомдогу обочолонуу 
ыкмаларынын бири болгон субмаданияттын 
нормаларын, баалуулуктарын жана аны менен 
болгон интеграциялоону айкалыштырган 
жөндөмдүүлүктү гендердик роль мүнөздөйт деп 
эсептейбиз.  

5. Бул адамдын өзүнүн «экинчи» жынысына 
болгон мамилеси, атуулдук, үй-бүлөлүк жана кесип-
тик ролдорду аткаруудагы баалуулуктардын жана 
ишмердүүлүк тажрыйбанын негизинде инсандын 
статусуна дал келген гендердик-ролдук жүрүм-ту-
румду иштеп чыгуу. Гендердик-ролдук социалда-
шуунун өзгөчөлүгү болуп, индивиддин (эркек же аял 
болобу) гендердик «үлгүлөрдүн» жана инсандык 
статустардын негизинде гендердик-ролдук жүрүм-
турум стилин иштеп чыккандыгы эсептелет.  

7. Дүйнөлүк педагогикалык ойго жана ата ме-
кендик жогорку билим берүү тарыхына теориялык 
анализ жүргүзүү жогорку билим берүү 
концепциясын анализдөө квалификациялык 
мүнөздөмөлөрдүн, адистин моделинин жана 
кесиптик ишмердүүлүктүн психологиялык-
педагогикалык мүнөзөмөлөрүнүн негизиндеги 
студенттин белгилүү бир «үлгүсүн» түзүү 
зарылдыгына ынанды. 

